
O‘ZBEKISTON TURIZMIDA XXR BOZORI VA 
BUNDA SMART TURIZMNING O‘RNI

Temur Mirzayev
Sharqshunos, Turizm ekspert

 Annotatsiya: Xitoy turizm bozori koʻlami juda katta va dunyo boʻylab xorijiy sayyoh qabul qilishga moslashgan 
barcha mamlakatlar top-5 ligida Xitoy Xalq Respublikasidan keladigan sayyohlar turadi. Janubi-sharqiy Osiyo 
mintaqasi uchun esa eng katta bozordir va ASEAN mintaqasi davlatlarining 22% foiz sayyohlarni yetkazib 
beradi. Covid-19 pandemiyasi sababli bu bozorning yopilishi koʻplab iqtisodiyotlarda salbiy aks etdi va lock-
down siyosati bekor qilingach, bu bozor uchun kurash boshlandi. Bu kurashda Oʻzbekiston ham tarixiy alo-
qalar va siyosiy hamkorlik aloqalaridan foyda lanish tez mevasini berishi tayin, xususan, ShHT doirasidagi 
strategik hamkorlik va hukumat qarori bilan XXR fuqarolari uchun 10 kunlik viza rejimining bekor qilinishi bu 
ishlarning yanada tezlashtirishga xizmat qiladi. Ammo bu bozorning oʻziga xos taraflari – til, smart texnologi-
yalari, internet makonidagi avtonomlik alohida yondashuvni talab etadi. Izlanish aynan shu yoʻnalishlarni 
ajratish va tahliliga bagʻishlanadi. 

Kalit so‘zlar: karantin, lockdown, avia-cheklov, Janubi-Sharqiy Osiyo, Shopping turizm, smart turizm, ochiq 
osmon siyosati, Shanhay Hamkorlik Tashkiloti, Samarqand sammiti, Ipak Yo‘li, yumshoq kuch (soft power), 
ichki turizm, Chinese-friendly. 

Abstract: The scale of the Chinese tourism market is very large, and tourists from the People's Republic of 
China are among the top 5 countries in the world that are adapted to receive foreign tourists. It is the largest 
market for the Southeast Asian region and supplies 22% of the tourists from the countries of the ASEAN 
region. The closure of this market due to the Covid-19 pandemic had a negative impact on many economies, 
and after the lockdown policy was lifted, the fight for this market began. In this struggle, the use of historical 
relations and political cooperation relations of Uzbekistan will bear quick fruit, in particular, the strategic coop-
eration within the SCO and the abolition of the 10-day visa regime for citizens of the PRC by the government's 
decision will serve to further accelerate these works.But the specific aspects of this market - language, smart 
technologies, autonomy in the Internet space require a special approach. Research is devoted to the separa-
tion and analysis of these directions.

Key words: quarantine, lockdown, air restriction, Southeast Asia, shopping tourism, smart tourism, open sky 
policy, Shanghai Cooperation Organization, Samarkand summit, Silk Road, soft power, domestic tourism, 
Chinese-friendly.

Аннотация: Масштабы китайского туристического рынка очень велики, и туристы из Китайской 
Народной Республики входят в топ-5 стран мира, приспособленных к приему иностранных туристов. 
Это крупнейший рынок региона Юго-Восточной Азии, на который приходится 22% туристов из стран 
региона АСЕАН. Закрытие этого рынка из-за пандемии Covid-19 оказало негативное влияние на эко-
номику многих стран, и после отмены политики карантина началась борьба за этот рынок. В этой 
борьбе использование исторических связей и отношений политического сотрудничества Узбекистана 
принесет быстрые плоды, в частности, послужит стратегическое сотрудничество в рамках ШОС и 
отмена 10-дневного визового режима для граждан КНР решением правительства. для дальнейшего 
ускорения этих работ.Но специфика этого рынка — язык, умные технологии, автономность в интер-
нет-пространстве — требуют особого подхода. Исследования посвящены выделению и анализу этих 
направлений.

Ключевые слова: карантин, изоляция, ограничение доступа воздуха, Юго-Восточная Азия, шопинг-ту-
ризм, умный туризм, политика открытого неба, Шанхайская организация сотрудничества, Самарканд-
ский саммит, Шелковый путь, мягкая сила, внутренний туризм, дружественность к Китаю.

1016 raqami dunyo turizm bozori uchun katta ahamiyatga ega boʻldi. Bu son kunlar miqdori 
boʻlib, Xitoy Xalq Respublikasi aholisining Kovid pandemiyasi sababli ‘lockdown’ sharoitida mam-
lakatdan tashqariga sayohat qilish imkoniyati cheklandi. Ammo bu davr yakunlanib, dunyo boʻylab, 
jumladan XXRda ham sayohat cheklovlari birin-ketin olib tashlandi. 

Xitoyliklar 8 raqamini sevadi va omad keltirishiga ishonadi. Shu sabab, Pekin Olimpiyadasi ham 
8 bilan bog‘lab 2008-yil, 8 oy (avgust), 8-sanada soat 8da boshlandi. Xitoyliklar Kovidni yengib va 
turizmni boshlash sanasini ham 8 bilan bog‘lashmoqda. Chunki, 2023-yil 8-yanvardan boshlab Xitoy 
hukumati Covid cheklovlari bekor qilinishi va sayohatdan qaytgach, karantinga uchramaslik haqida 
e'lon qildi.

Ushbu bozorning ahamiyati va koʻlamini quyidagi jadval va bir necha boshqa misollarda koʻrib 
chiqamiz. 

1-jadval: Xorijga sayohat qilgan Xitoy fuqaroli soni (million nafar)1 

Yillar 2011 2012 2013 2014 2015 2016 2017 2023* 2033*

Jami 70 83 98 107 117 122 129 155 390

* Kutilayotgan prognoz

Bu davr Ichida xorijga uchadigan reyslar deyarli 99%i to‘xtatildi, va xorijdan qaytgan fuqarolar bir 
oy mobaynida karantinda oʻtirish uchun katta mablagʻ toʻlashi talab etildi. 

Bu uzoq muddatli cheklov nafaqat Xitoy fuqarolari kayfiyati uchun, balki ularning asosiy sayohat 
bozorlari iqtisodiyoti uchun ham salbiy vaziyatni yaratdi. 

Misol uchun, 2019-yilda Malayziya 3 million, Vyetnam 5,8 mln, Tayland esa 11 mln Xitoy turistini 
qabul qilgan va ushbu davlatlardagi turizm sektori 1 yil davomida tiklanganiga qaramay, aynan Xitoy 
bozorining ochilishini kutayotgandi2.

Sayohat bozorini tadqiq etish bilan shugʻullanuvchi “Check-in Asia” kompaniyasi direktori Rary 
Boverman fikricha, Xitoy sayyohi dunyoning katta turizm markazlari uchun katta daromad manbai 
boʻlsa, Janubi-Sharqiy Osiyo davlatlari uchun eng katta va turizm sanoati daromadi, oʻsish sur’atini 
belgilovchi omilga aykanib ulgurgan.

Negaki, XXR fuqarolari bu mintaqadagi xorijiy sayyohlar oqimining 22%i tashkil qiladi. Bunday 
katta ulushning oʻrnini toʻldirish qiyin3. 

Pandemiya davomida sayyohlik turlari sotish va booking xizmati taklif qiluvchi Trip.com Group 
platformasi oʻtkazgan soʻrov natijasini e’lon qildi va soʻrovda Xitoyliklar borishni istagan mamlakatlar 
Top-10 ligini aniqladi. Bular Yaponiya, Tayland, Janubiy Koreya, AQSH, Singapur, Malayziya, Avs-
traliya va Buyuk Britaniya oldingi oʻrinda turishini aniqladi4. 

Pandemiyagacha Xitoy avia-tashuvlar koʻlamini tasavvur qilish uchun quyidagi faktlarga nazar 
tashlash zarur. Germaniyaning Worlddata institute ma’lumotiga ko‘ra, pandemiya cheklovlariga qadar 
birgina Beijing Capital International Airport xalqaro aeroportidan 81 aviakompaniya ishlaydi va 206 
ta xorijiy destinatsiyalarga parvozlarni amalga oshiradigan boʻlsa, China Southern Airlines aviakom-
paniyasi esa 2016 ta shaharni Xitoy shaharlari bilan bogʻlaydi5. 

Pandemiyagacha Xitoy 10 mamlakatdan iborat ASEAN (Association of Southeast Asian Nations) 
mintaqasidagi eng katta turizm manbai edi. 

2019-yilda ASEAN mamlakatlariga jami 32 million nafar turist XXR fuqarolari edi. Bu statistika, 
Xitoy hukumati tomonidan xorijga safardan qaytgan fuqarolar uchun 2 haftalik qat’iy karantinda oʻti-
rish sharti sababli 2020-yilda bu statistika 4 million nafarga kamaydi. 

Hozircha asosan o‘ziga to‘q va pandemiya paytida biznesi gurkirab ishlagan (farmatseptika, quri- 
lish, qishloq xoʻjaligi, davlar idoralarida ishlagan) xitoyliklargina sayohatga chiqishga tayyor turibdi. 

22-yanvarda Xitoy taqvimi bo‘yicha Yangi yil bayramlari boshlandi va bu asosiy oilaviy bayram va 
pul sarflash bahonasi. Shu sanalarga Xitoyga yaqin mamlakatlar, xususan ASEAN mintaqasi davlat-
lari alohida tayyorgarlik koʻrishdi. 

Xitoylik sayyohlarning turizm biznesi uchun eng katta ijobiy - ularning sayohat davomida xarid 
qilish odati bilan bogʻliq. 

1 Ctrip (2018); China Travel News (2018)
2 https://global.chinadaily.com.cn/a/202207/21/WS62d8aceda310fd2b29e6d8b4.html
3 https://www.cnbc.com/2022/12/27/here-are-the-countries-chinese-tourists-want-to-visit-the-most.html 
4 https://www.worlddata.info/asia/china/airports.php
5 https://worldview.stratfor.com/article/prolonged-absence-chinese-visitors-will-plague-southeast-asias-economic-recovery

Statista tashkiloti ma’lumotiga koʻra, 2019-yilga qadar eng koʻp pul sarflagan sayyohlar reytingida 
254 mlrd AQSH dollari bilan XXR fuqarolari birinchi oʻrinda, keyin esa AQSH, Germaniya va Fransi-
yadan kelgan sayyohlar egallagan. 

Negaki, xitoy sayyohi eng ko‘p pul sarflaydigan guruhga kiradi - o‘rtacha $1700. Ammo bu pullar 
asosan - tilla xaridiga, Louis Vuitton, Gucci sumkalari, Hublot, ROLEX soatlari sotib olishga, lux turlar, 
qimmat oshxonalarda ovqatlanishga sarflanadi. 

Ohirgi 40 yil davomida Xitoy sayyohi deganda barcha mamlakat aholisi koʻz oldiga katta guruhlar 
yuradigan, pensioner va oʻrta yoshdan katta turistlar kelar edi. Ijtimoiy tarmoqlarning keng tarqalgani, 
yoshlarning sayohatga boʻlgan ishtiyoqi oshgani, va nihoyat, pandemiyadan keyin bunday guruhlar 
hajmi va soni kamayishi kutilmoqda. Hamda individual va kichik oilaviy sayyohlar koʻpayadi. Bu esa 
koʻproq xitoy tilli gidlarga ehtiyoj uygʻotadi va smartfon orqali xizmatlarni taklif etish tizimi, ekosiste-
masini mavjudligini talab etadi. 

Xalqaro toʻlov tizimlari bilan shugʻullanuvchi VISA tashkiloti aniqlashicha, Pandemiyadan keyin, 
xalqaro sayyohlar ortiqcha kontaktlarni kamaytirish maqsadida, naqd pul olib yurishi kamayadi, 
asosan, onlayn toʻlov, QR-code li toʻlovlardan foydalanishga oʻtadi. 

Yuqoridagi xalqaro tajribani kuzatishimizdan maqsad, Oʻzbekiston Xitoy turizm bozori bilan ish-
lashga yaqinda kirishdi va bunga viza tizimida berilgan yengillik hamda Shanhay Hamkorlik tashki-
loti Samarqand sammiti doirasida erishilgan yanada yaqin iqtisodiy va siyosiy munosabatlar deyish 
mumkin. 

O‘zbekiston Respublikasi Statistika qoʻmitasi 2022-yil yakunida bergan ma’lumot boʻyicha, res-
publikamizga 2018-2022-yillarda quyidagi miqdorda XXR fuqarolari tashrif buyurgan6:

2-jadval: O‘zbekistonga XXRdan tashrif buyurgan sayyohlar statistikasi (yili va nafar kishi)
2018 2019 2020 2021 2022

32 444 54 200 7100 3600 4600

Bu ulkan bozordan foydalanish - huddi o‘t o‘chirish shlangidan otilayotgan suvdan ichishdek qiyin 
vazifa. Bunda O‘zbekiston ham tizimli targ‘ibot va reyslar bilan bu bozordagi o‘z ulushini oshirib olishi 
zarur. 

Biroq, yuqoridagi statistika orqali, bizga tashrif buyuradigan sayyohlar oʻrtacha 50 ming nafar 
deb olinsa, biz qabul qilayotgan sayyohlar miqdori barcha potensialning 0,03%iga teng ekan. Biz 
esa qisqa muddatlarda shu koʻrsatgichni hech boʻlmaganda 0,1% ulushga ega chiqishga intilishimiz 
kerakligini bildiradi. Chunki Xitoy uchun ASEAN, Yaponiya va J.Koreyadan keying eng yaqin turizm 
destinatsiyasi ekanimiz, aholi orasida Ipak Yo‘li boʻylab tarixiy va madaniy merosimiz haqida bosh-
langʻich ma’lumot borligi, transport-logistika, biznes va savdo sohalarida koʻplab loyihalar mavjud-
ligi hamda davlar rahbarlari darajasida oʻzaro ishonch va hurmat munosabatlarni turizm sohasiga 
koʻchirish imkoniyatini beradi. 

2020-yil boshida Xitoy fuqarolari uchun viza talabi bekor qilindi ammo Covid boshlanib, bu 
bozor haqida bilishga ulgurmadik. Ammo buning uchun maxsus, xitoylik ehtiyojini hisobga olib ishlab 
chiqilgan mahsulotlar yo‘q edi deyish mumkin. 

“O‘zbekiston Havo Yo‘llari” va “China Southern” aviakomapniyalari avvaldan mavjud qatnovlarni 
toʻliq tik;agan boʻlsa, bunga yangi kompaniyalar ham qoʻshilmoqda. 2023-yilning 10-fevral kuni 
“Loong Air” aviakompaniyasi Sian-Toshkent va Chendu-Toshkent yoʻnalishlarida parvozlarni boshladi 
va haftasiga 6 marta 180 yoʻlovchi sigʻimga ega samolyotda parvozlarni amalga oshirmoqda. 

Oktyabr oyidan boshlab esa Urumchi-Samarqand yoʻnalishida Marakanda Air aviakompaniyasi 
oʻz reyslarini boshladi. 
Smart turizm

"Smart turizm" kontseptsiyasi IBMning "Aqlli sayyora" va "Aqlli shahar" loyihalaridan ilhomlangan. 
Ammo yaqin vaqtgacha umumiy ta'rif bo‘yicha kelishuv mavjud emas edi. Quyidagi ta'rif Xitoyda 
boshlangan va asta-sekin qabul qilindi va ommalashdi.

6 (Footnotes) https://uzbektourism.uz

Smart turizm - bu turizmni axborotlashtirishning ilg‘or bosqichidir. U raqamli, aqlli va virtual tex-
nologiyalarga asoslangan raqamli, aqlli va virtual turizmdan iborat. Axborot-kommunikatsiya tex-
nologiyalari asosida turistik faoliyat, mahsulotlarni iste'mol qilish, turizm va ijtimoiy resurslarga oid 
ma'lumotlar bir zumda birlashtirilishi mumkin va turistlarga, korxona va tashkilotlarga turli devays 
(uskunalar) orqali taqdim etiladi. 

Smart turizm turga ajraladi: biror mamlakat turizm infratuzilmasi va va xizmatlarini raqamlasht-
irishni, zamonaviy sayyohning smartfon orqali yoʻl topishi (navigatsiya), tashkil etishi, mahsulot va 
xizmatlarni qidirib topishi, sayohatini buyurtma berishi va xarid qilishini tashkil etishni talab etadi. 
Balki sayyoh oʻz vatanida turgan paytida targʻibot kampaniyasini tashkil etish, reclama joylashda ham 
juda zarur. 

Oʻzbekiston rasmiy turizm ma’muriyati, xususan “Milliy PR-markazi” UK va turfirmalarning targʻi-
botga qaratilgan materiallari, qator mahalliy hokimiyat va mavsumiy tadbirlar haqidagi maqola va 
doimiy manbalar joylab boradigan platformalar Xitoy auditoriyasi uchun umuman yetib bormaydi. Bu 
masala alohida reklama kampaniyasini talab etadi, chunki boshqa bozorlardan farqli ravishda, Xitoy 
internet resurslari avtonom, dunyo tarmogʻidan mustaqil muqobil tarzda yuritilishi. 

Misol uchun: 

■ Youtube kanali muqobili - Youku (www.youku.com) platformasi;

■ Wikipedia.org erkin ensiklopediyasi muqobili - Baidu Baike (www.baike.baidu.com);

■ Facebook.com ijtimoiy tarmogʻI oʻrniga - Weibo (www.weibo.com) va

■ booking.com band qilish xizmati oʻrniga - Ctrip (www.ctrip.com) –platformalaridan foydala-
niladi. 

■ Instagram va Whatapp vazifalarini WeChat, Tencent QQ kabi universal ilovalar qoʻllaniladi. 

Shunday ekan, smart turizmni targʻibot qismida mamlakatning targʻibotga mas’ul tashkilotlari 
ekspertlar bilan Xitoy uchun maxsus dastur ishlab chiqishi talab etiladi. 

Yuqoridagi faktorlarni hisobga olib, hamda smart turizm prinsiplari asosida Xitoy sayyohlik bozorini 
chuqurroq tadqiq etish, turistlar ehtiyojini oʻrganish, turizm xizmatlarini smartfon va boshqa devayslar 
orqali iste’molchiga yetkazish maqsadida 2021-yil fevral oyida “TourismLab” innovatsion markazida 
“Friendly Uzbekistan” startap loyihasi konsepti ishlab chiqildi va Temur Mirzayev, Aygul Shakirova va 
Ilhomjon Dadajonov tomonidan boshlangʻich mintaqa sifatida “Chinese-friendly” bosqichi algoritmi, 
plansheti yaratildi, turizm vazirligida tqdimoti tashkil etildi. 

2022-yil martidan boshlab Toshkent Davlat Sharqshunoslik universiteti sinologiya (xitoyshunoslik) 
yo‘nalishi olimlari bilan hamkorlikda “Chinese-friendly Uzbekistan” platformasi ustida ish boshlandi. 
Ishchi guruhida xitoyshunos tarjimon, olimlar va talabalarni birlashtiradigan smart yechim hozirga 
kelib 80%ga tayyor bo‘ldi va endi Xitoy texnologik tashkilotlari bilan muzokaralar oʻtkazilmoqda. Tash-
kilotchilar 2024-yilning 1 kvartalida platformani ishga tushurishga tayyorlanmoqda. 

Bu platformada toʻlov tizimlari va chat qismi Xitoyda mavju platformalarga integratsiya qilinishi 
orqali, xitoylik sayyohlar uchun qulay shopping qilish uchun zarur ma’lumotlarni yangilab borish, mav-
sumiy aksiyalar va tadbirlar haqida ma’lumotlar aggregatsiya qilinadi. Birinchi bosqichda, mavjud 
shopping markazlari haqida ma’lumot 

Platform ava ilovadan tushadigan talab va kommentlar asosida esa, xorijiy brend mahsulotlari 
doʻkonlarini koʻpaytirish zarur hududlar, suvenirlarning yuqori talabdagi turlarini aniqlash, san’at asar-
lari auksionlarini tashkil etish va yetkazib berish kabi funksiyalar qoʻshib boriladi. 

Xitoy turizm bozori haqida gapirganda, shoppingning alohida ekslyuziv turi - tilla savdosi mavzusiga 
alohida toʻxtalish zarur, chunki 2022-yilda dunyodagi barcha tilla taqinchoq va buyumlarning 27%ni 
Xitoy fuqarolari sotib olgan. 2004-yilda Xitoyliklar 12 tonna quyma oltin va tangalar sotib olgan boʻlsa, 
bu koʻrsatgich 2022-yilda 2018 tonnaga yetgan. 

2020-yilda Davlat rahbari tomonidan Navoiy viloyatining turizm potensialidan foydalanish pastligi 
tanqid ostiga olindi, viloyatlar orasida eng kam turist qabul qiladigan hududlar qatorida ekanini ta’kid-
landi. Garchi Navoiy viloyati tabiati, ziyoratgohlari va Aydarkoʻl va Sarmishsoy kabi unikal obyekt-
lari boʻlishiga qaramay, hudud koʻp sonli xorijiy sayyohlarni jalb qila olmay kelmoqda. Diqqat bilan 

qaralsa, viloyatning ikki asosiy turizm markazlari – Samrqand va Buxoro oʻrtasida joylashgani, eng 
asosiy brendi va ishlab chiqarish mahsuloti – tilla mavzusiga e’tibor qaratildi. 

Muruntau koni tilla qazib chiqarish boʻyicha dunyoda birinchi oʻrinda turadi, qazilma zaxirasi boʻy-
icha toʻrttalikdan joy olgan. Xitoy va hind madaniyatlarida tilla buyumlarni sotib olish, saqlash, toʻy 
marosimlarida sovgʻa qilish va avloddan-avlodga qoldirish odati chuqur ildizga ega. Shu faktorlarni 
hisobga olgan holda, ‘TourismLab’ jamoasi “Museum of Gold” konseptini ishlab chiqdi. Bu kabi muzey 
dunyoda faqat Kolumbiya shahrida boʻlib, turizm rivojlangan mamlakatlarda yaratilmagan. BAAdagi 
“Dubai Gold Souk” esa asosan tijorat bozori hisoblanadi. 

Bu loyiha Turizm vazirligi va Zargarlik uyushmasiga davom ettirish uchun taqdim etildi va oʻz 
amaliyotda yaratishni kutmoqda. 

Bu loyiha ham shopping turizm imkoniyatlarini oshirish bilan birgalikda, turizm potensialidan kam 
foydalanilayotgan Navoiy viloyati uchun katta oqimni qabul qilish va boshqa hududlariga yoʻnaltirish 
imkoniyatini yaratgan boʻlar edi.

Xulosa qilib aytish mumkinki, Xitoy sayyohlarining sonini ortishi bilan va ortishi uchun, avvalo 
turizm sanoati ishtirokchilari albatta olimlar – xitoyshunoslar bilan yaqindan ishlashi, ular bilan ham-
korlikda targʻibot materiallari, xizmat turlari, vebsayti va marshrutlarni bamaslahat amalga oshirishi 
zarur. Chunki, eng yaxshi reclama bu yaqinlarimiz tavsiyasi va bu jihatidan bir koʻngli toʻlib sayo-
hatdan qaytgan sayyoh oʻzidan keyin 4 kishining tashrifiga sababchi boʻlishi, bir nafar afsuslangan 
sayyoh 7 tanishini oʻsha mamlakatga sayohatdan qaytarishi mumkinligi hisoblab chiqilgan. 

Shu maqsadda, Xitoy bozorini yangidan va atroflicha oʻrganish, smart turizm imkoniyatlaridan 
maksimum foydalanish va Oʻzbekistonni “Chinese-friendly” mamlakat sifatida brendlash ahamiyati 
juda katta va bu ishni qanc halik uddalashimizga qarab, yurtimiz turizm imkoniyatlaridan oqilona foy-
dalanishga, aholi daromadlari ortishiga va yangi ish oʻrinlari yaratilishiga olib keladi.

